
Masfjorden kommune

Møtebok
for

Valstyret

Møtedato:  18.03.2021
Møtestad: Kommunehuset
Møtetid: 10:15 - 10:45

Frammøtte medlemmer Parti Rolle
Karstein Totland Utvalsleiar
Torill Torsvik Størkersen AP Nestleiar
Geir Egil Haugsvær Sp Medlem
Erlend Kvamsdal H Medlem
Siri Tangedal Kratzmeier Krf Medlem

Følgjande frå administrasjonen møtte:
Rådmann Svein Helge Hofslundsengen og rådgjevar Anne Kristin Rafoss som og førte møteboka.

Sakliste

Saksnummer: Sakstittel:

001/2021 Godkjenning av innkalling og sakliste s. 03

002/2021 Delegering av mynde etter vallova / kommunelova s. 04

003/2021 Oppnemning av røystestader ved opningstid ved Stortingsvalet 2021 s. 06

004/2021 Førehandsrøysting ved Stortingsvalet 2021 og val av røystestader s. 08

005/2021 Referatsak s. 11

Sakspapir

Sakshandsamar Arkiv ArkivsakID

Anne Kristin Rafoss FE-033, FE-011 21/242

Saknr Utval Type Dato

001/2021 Valstyret PS 18.03.2021

Godkjenning av innkalling og sakliste

Rådmannen sitt framlegg til vedtak:
Innkalling og sakliste vert godkjend

Saksopplysningar:

Valstyret - 001/2021

VS - behandling:
Framlegg til vedtak vart samrøystes vedteke.

VS - vedtak:
Innkalling og sakliste vert godkjend

Sakspapir

Sakshandsamar Arkiv ArkivsakID

Anne Kristin Rafoss FE-011 21/82

Saknr Utval Type Dato

002/2021 Valstyret PS 18.03.2021

Delegering av mynde etter vallova / kommunelova

Rådmannen sitt framlegg til vedtak:
Rådmannen får – saman med leiar i valstyret – fullmakt til å ta avgjerd i saker som ikkje er av
prinsipiell karakter samt å ta seg av det praktiske arbeidet med stortingsvalet 2021.

Saksopplysningar:
Bakgrunn
Det er mange avgjerder som skal takast i samband med stortingsvalet 2021. Nokre avgjerder er
lovpålagt at skal avgjerast i valstyret, andre avgjerder kan gjelde reint praktiske ting av ikkje
prinsipiell karakter.

Døme på saker som er prinsipielle ved eit stortingsval og kor valstyret skal ta avgjerd er:

· Fastsette frister for kommunen
· Vedta røystestader og opningstider
· Vedta organisering av valgjennomføring (opptellingsmåte)
· Oppnemnde røystestyrene
· Handsame forkastingar
· Godkjenne valet (møteboka)
· Handsame klager ved valet

Døme på saker som ikkje er av prinsipielle ved eit stortingsval og som kan delegerast er:

· Rekruttere valmedarbeidarar
· Bestemme godgjering for valmedarbeidarane
· Sette opp arbeidstider
· Skrive ut utleggingsmanntal
· Rigge vallokaler og distribuerer valmateriell til desse
· Registrere røystegjevingar i EVA
· Lage rutiner for oppbevaring av valmateriell

Fakta

Vallova § 4-1:

I hver kommune skal det være et valgstyre som velges av kommunestyret selv.

Valstyret i Masfjorden kommune vart vald i KS-sak 069/2019 og medlemmene er personidentiske
med formannskapsmedlemmene. Ordførar er vald som leiar i valstyret.

Kommunelova § 5-7, nr 4:

Utvalget kan gi lederen eller arbeidsutvalg myndighet til å treffe vedtak i saker som ikke er av
prinsipiell betydning, viss ikke kommunestyret eller fylkestinget har bestemt noe annet.

Kommunelova § 13-1, nr 6:

Et folkevalgt organ kan gi kommunedirektøren myndighet til å treffe vedtak i saker som ikke er
av prinsipiell betydning, hvis ikke kommunestyret eller fylkestinget har bestemt noe annet.

Vurdering

Lovverket sitert over gjev valstyret heimel til å delegere mynde til leiar av valstyret eller rådmannen
til å treffe vedtak i enkeltsaker eller typer av saker som ikkje er av prinsipiell karakter. Rådmannen
kan delegere denne oppgåva vidare i organisasjonen.

Masfjorden kommune tel opp sentralt samla. Dvs at alle røystesetlane frå førehandsperioden vert
sortert og talt manuelt for seg ein stad og alle røystesetlane frå valtinga vert sortert og talt manuelt
samla på kommunehuset.

Konklusjon
Rådmannen meiner at det av praktiske grunnar bør gjevast fullmakt til valansvarleg og leiar av
valstyret, til å ta avgjerd i saker som ikkje er av prinsipiell karakter i samband med Stortingsvalet
2021.

Valstyret - 002/2021

VS - behandling:
Saka vart drøfta.

Framlegg til vedtak vart samrøystes vedteke.

VS - vedtak:
Rådmannen får – saman med leiar i valstyret – fullmakt til å ta avgjerd i saker som ikkje er av
prinsipiell karakter samt å ta seg av det praktiske arbeidet med stortingsvalet 2021.

Sakspapir

Sakshandsamar Arkiv ArkivsakID

Anne Kristin Rafoss FE-010, TI-&15 21/198

Saknr Utval Type Dato

003/2021 Valstyret PS 18.03.2021

Oppnemning av røystestader ved opningstid ved Stortingsvalet 2021

Rådmannen sitt framlegg til vedtak:
På valdagen 13.september 2021 held Masfjorden kommune valting på følgjande stader:

Hosteland røystekrins Nordbygda skule

Masfjordnes røystekrins Kommunehuset

Matre røystekrins Matre skule

Opningstida for valting vert frå kl 11:00 til kl 18:00

Saksopplysningar:
Bakgrunn
Den 13. september er det Stortingsval.

Fakta

Følgjande vedtak vart gjort i kommunestyret den 30.04.2014 som sak 020/2014:

Røystestader i Masfjorden kommune frå og med kommunestyrevalet i 2015 vert slik:

Hosteland røystekrins

Masfjordnes røystekrins

Matre røystekrins

Opningstid for valtinget har i mange år vore frå 11:00 – 18:00

Vurdering

Bakgrunnen for saka om å redusere røystestader på valdagen frå fem til tre var kravet om at
røystestadane skulle vere universelt utforma. Det har ikkje kome fram noko sidan dette vedtaket vart

gjort som gjer at det er naudsynt å undersøker tilkomsten ytterlegare.

Valtinga på Nordbygda skule, Matre skule og kommunehuset er – saman med opningstidene – godt
innarbeidd og rådmannen rår til at ein gjennomfører årets val på same måte som ein gjorde for 2 år
sidan.

Valgjennomføring i pandemi
Mellombels reglar for valgjennomføring i pandemi set krav til store nok lokaler, god logistikk og
ekstra valmedarbeidarar. Det skal og vere handsprit tilgjengeleg når veljaren kjem og når han går. Dei
lokala me tradisjonelt bruker valdagen vert vurdert som store nok og med ekstra valmedarbeidar på
kvart valting som skal ha fokus på avstand i kø vil det vere trygt å gjennomføre valtinga i Masfjorden
kommune.

Veljarar i karantene eller isolasjon på valdagen skal røyste heime.

Konklusjon
Sjå framlegg til vedtak.

Valstyret - 003/2021

VS - behandling:
Saka vart drøfta.

Framlegg til vedtak vart samrøystes vedteke.

VS - vedtak:
På valdagen 13.september 2021 held Masfjorden kommune valting på følgjande stader:

Hosteland røystekrins Nordbygda skule

Masfjordnes røystekrins Kommunehuset

Matre røystekrins Matre skule

Opningstida for valting vert frå kl 11:00 til kl 18:00

Sakspapir

Sakshandsamar Arkiv ArkivsakID

Anne Kristin Rafoss FE-010 21/200

Saknr Utval Type Dato

004/2021 Valstyret PS 18.03.2021

Førehandsrøysting ved Stortingsvalet 2021 og val av røystestader

Rådmannen sitt framlegg til vedtak:
Førehandsrøysting ved Stortingsvalet 2021 vert lagt opp slik:

Kommunehuset 10-aug - 10.sept 09:00 – 15:00

Biblioteket på Matre torsdag 2.sept 13:00 – 18:30

Sjukeheimen tysdag 7.sept 10:00 – 12:00

Biblioteket på Hosteland tysdag 7.sept 13:00 – 19:00

Butikken på Hosteland fredag 10.sept 12:00 – 18:00

Butikken på Kvingo fredag 10.sept 12:00 – 18:00

Butikken på Haugsvær fredag 10.sept 12:00 – 18:00

Frist for å søke om ambulerande røysting vert

Rådmannen får fullmakt til å justere på opningstidene viss opningstidene på butikkane eller
biblioteket endrar seg.

Saksopplysningar:
Bakgrunn
Vallova fastset at tidlegrøysting ved kommunevalet skal vere i perioden 1.juli til den ordinære
førehandsrøysting startar, jf vallova § 8-1, pkt (4).

Vallova fastset at førehandsrøysting ved kommunevalet skal vere i perioden 10.august til
10.september, jf vallova § 8-1 pkt (1) og (2).

Vallova fastset at førehandsrøystinga skal gå føre seg i eigna og tilgjengelege lokale, jf vallova § 8-3
pkt (1). Det er og fastsett i lova at det skal vere førehandsrøysting på helse- og sosialinstitusjonar.

Andre førehandsrøystingsstader vert der valstyret bestemmer, jf vallova § 8-3 plkt (2).

Vallova fastset at dei som grunna sjukdom eller uførhet ikkje kan avgje stemme ved
førehandsrøystingsstadane eller på valting, kan søke valstyret om å avgje førehandsrøyst der dei
oppheld seg (ambulerande røysting), jf vallova § 8-3, pkt (6).

Fakta

Ved kommunestyre -og fylkestingvalet i 2019 var det mogeleg å førehandsrøyste på kommunehuset i
heile førehandsperioden. Den siste veka før valdagen var det mogeleg å førehandsrøyste i biblioteka
sine opningstider. I tillegg var det mogeleg å førehandsrøyste på butikkane på Haugsvær, Kvingo og
Hosteland fredag før valdagen.

Evaluering av gjennomføringa av førehandsrøysting for kommunestyre- og fylkestingvalet viser at
oppsettet fungerte godt.

Vurdering

Tidlegrøysting

Tidlegrøysting vert berre mogeleg på kommunehuset i perioden 1.juli til og med 9.aug. Den som vil
tidlegrøyste må avtale dag på førehand sidan røysteperioden er i ferietida. Dvs at ein ikkje kan krevje
å få tidlegrøyste viss ein berre møter opp utan avtale. Rådmannen reknar med at ein skal kunne ta i
mot tidlegstemmer i tre av fem vekedager i sommarvekene.

Førehandsrøysting
Førehandsrøystingsopplegget i samband med kommunestyre- og fylkestingsvalet 2019 fungerte godt.

Ambulerande røysting
Det er valstyret som fastset frist for at søknad om å få røyste heime skal vere komen til kommunen,
men valhandboka fastset at fristen skal setjast til eit tidspunkt mellom tysdag og fredag den siste
veka før valet. Rådmannen rår til at ordinær frist vert sett til tysdag 7.sept. kl 08:00 men at
hovudtilbodet om ambulerande røysting formidla gjennom heimetenestene, vert gjennomført i veke
35.

Valgjennomføring i pandemi
Mellombels reglar for valgjennomføring i pandemi set krav til store nok lokaler, god logistikk og
ekstra valmedarbeidarar. Det skal og vere handsprit tilgjengeleg når veljaren kjem og når han går.
Ved kommunehuset og biblioteka er lokala store nok til trygt å kunne gjennomføre
førehandsrøystinga, mens dei lokale me har brukt ved butikkane er heller små. Me har ikkje mange
gode lokaler å velje mellom, så tanken er å organiserer ei eventuell kø ute (og ikkje inne i lokalet slik
me har gjort før). Dette krev at me er fleire valmedarbeidarar på kvar plass.

For veljarar i karantene må kommunen finne eigna løysing sjølv. Alternative løysingar er at dei kan
røyste i eigne lokaler, utafor ordinære førehandsrøystingslokale eller heimanfrå. For Masfjorden
kommune er det enklast å tilby heimerøysting for dei veljarane som er i karantene dei siste dagane
av førehandsrøystingsperioden og valdagen.

For veljarar i isolasjon slår dei mellombelse reglane fast at desse skal røyste heime. Dei får og utvida
frist til å søke om heimerøysting til kl 10 valdagen.

Å delta på heimerøysting til veljarar i karantene eller isolasjon, set krav til valmedarbeidaren og må
gjennomførast med eit strengare smittevern enn ved ordinær røystegjeving.

Konklusjon
Basert på forutsetningar i vallova og erfaringa frå dei siste kommune- og stortingsvala vert
førehandsrøysting ved stortingsvalet 2021 lagt opp slik framlegg til vedtak viser-

Valstyret - 004/2021

VS - behandling:
Saka vart drøfta.

Valstyret samla seg om at frist for ambulerande røysting vert sett til tysdag 7.sept kl 08:00.

Framlegg til vedtak med frist for ambulerande røysting vart samrøystes vedteke.

VS - vedtak:
Førehandsrøysting ved Stortingsvalet 2021 vert lagt opp slik:

Kommunehuset 10-aug - 10.sept 09:00 – 15:00

Biblioteket på Matre torsdag 2.sept 13:00 – 18:30

Sjukeheimen tysdag 7.sept 10:00 – 12:00

Biblioteket på Hosteland tysdag 7.sept 13:00 – 19:00

Butikken på Hosteland fredag 10.sept 12:00 – 18:00

Butikken på Kvingo fredag 10.sept 12:00 – 18:00

Butikken på Haugsvær fredag 10.sept 12:00 – 18:00

Frist for å søke om ambulerande røysting vert tysdag 7.sept. kl 08:00.

Rådmannen får fullmakt til å justere på opningstidene viss opningstidene på butikkane eller
biblioteket endrar seg.

Sakspapir

Sakshandsamar Arkiv ArkivsakID

Anne Kristin Rafoss FE-033, FE-011 21/242

Saknr Utval Type Dato

005/2021 Valstyret PS 18.03.2021

Referatsak

Tilknytte dokument:
1. Tilgjengelighet til valglokaler

Rådmannen sitt framlegg til vedtak:
Referatsaker vert tekne til orientering

Saksopplysningar:

Valstyret - 005/2021

VS - behandling:
Referatsaker:

· Skriv 1: Tilgjengelighet til valglokaler

Framlegg til vedtak vart samrøystes vedteke.

VS - vedtak:
Referatsaker vert tekne til orientering

Rett utskrift frå møteboka frå Valstyret 18.03.21 vert vitna:

___________________________
Karstein Totland
ordførar

____________________________
Torill Torsvik Størkersen
varaordførar


